
CHIQINDI SUV TARKIBIDAGI PB VA CD IONLARINI O’RGANISHDA 

KOLORIMETRIYANING AHAMIYATI 

Yaxshiyeva Z.Z.-professor 

 Jo’rayev. X.B.- tayanch doktorant 

Jizzax davlat pedagogika instituti 

Annotatsiya: Ushbu maqolada ichimlik  va sanoat suvlari, ularni tozalash 

usullari, suv tarkibidagi moddalarning analiz natijalari, kolorimetriya va uning 

avfzalliklari haqida ma’lumotlar keltirilgan. Metallarni aniqlashda (Pb va Cd) 

kolorimetriya metodining ahamiyati ochib berilgan. 

Kalit so’zlar: kolorimetriya, ichimlik va sanoat chiqindi suvlari, suvni tozalash 

usullari, kimyo korxonalarining chiqindilari, klassik metod natijalari va boshqalar. 

       

      Zamonaviy dunyoda yashab kelayotgan har bir shaxs  uchun bugungi kundagi eng 

muhim  ehtiyojlar sirasiga toza ichimlik suvi va sifatli mahsulotlar kiradi. Global isish 

muammosi rivojlanib borayotgan davrda toza ichimlik suviga ehtiyoj yanada ortib 

bormoqda. Suvni iste’mol qilish sohalariga qarab ichimlik, ichimlik ma’danli, 

shifobahsh va sanoat suvlariga sinflash mumkin. Suvni tindirish, filtrlash, 

zararsizlantirish, yumshatish, degazatsiya va distillash yo’li bilan tozalanadi. 

Qisqacha qilib oladigan bo’lsak, mahsulot tannarxining 5-15 % i suv tayyorlash va 

uni texnologiyada qayta ishlashga sarf  bo’ladi. Toza ichimlik suvi bilan ta’minlashda  

esa, sanoat chiqindi suvlarni ham o’rganishni talab qilmoqda. Chunki suv rangli 

metallurgiya va kimyo korxonalarining chiqindilari: eng zararli Hg, Pb, Cu, Zn, Cr, 

Cd, S birikmalari va organik moddalar bilan zararlanadi.  Bu esa chiqindi miqdorini 

2 barobar kamaytirish uchun tozalash inshootlari hajmini 2 barobar orttirish zarurati 

tug’iladi. Shuning uchun suvni kimyoviy tarkibini o’rganishning yangi usullarini 

o’rganish zarur hisoblanadi. Suv  tarkibidagi og’ir metallarni  aniqlash bir nechta 

usullardan iborat va u uzoq vaqt talab qiluvchi qurilmalar bilan tekshiriladi. Bugungi 

kunga kelib, og'ir metallarni suvda 2 usulda aniqlash mumkin: elektrokimyoviy va 

spektrometrik. Oxirgi usuldan foydalanganda atomik yutilish spektrometriyasiga 

alohida o’rin tutadi. Tabiiy suvlarda metallarni aniqlash hozirgi vaqtda ko'pincha 

olovli atomik yutilish spektroskopiyasi (AAS) usuli bilan amalga oshiriladi, bu 

elementlarning kontsentratsiyasini talab qiladi va namunani tayyorlash muddatini 

oshiradi. Lekin yana shunday bir  usul borki,  uning suv tarkibidagi metallarni 

aniqlash avfzalligi boshqa usullarga nisbatan yuqori hisoblanadi. Bu usul analitik 

kimyoda metallarni kolorimetrik usulda aniqlash hisoblanadi. Kolorimetrik usul 

eritmalarda turli moddalar mavjudligini miqdoriy aniqlashning mumkin bo'lgan 

usullaridan biridir. Gap rangli eritmalar hosil qila oladigan yoki u yoki bu reaksiya 

natijasida bevosita eritmada rangli birikmalarga aylanadigan moddalar haqida 

bormoqda. Kolorimetriya - kimyoviy tahlilning fizik usuli bo'lib, eritmalarning rang 

intensivligi bo'yicha moddaning konsentratsiyasini aniqlashga asoslangan. (1-rasm). 

 
1-rasm. 

 

      Biz bugungi kunda ishlab chiqayotgan usulning ahamiyatli tomoni shundan 

iboratki, tekshirilayotgan chiqindi yoki ichimlik suvi takbidagi metallar test metodiga 

asoslangandir. Ya’ni namuna tarkibidagi Pb va Cd metallari qurilmalarda emas balki 

oddiygina organik reagent shimdirilgan o’lchamli qog’ozlarda rang o’zgarishiga 

qarab tekshiriladi va natija beradi. Suv inshootlaridan olingan suvning tarkibi asosan 

mg/l miqdorda ko’rsatiladigan bo’lsa, biz olib borayotgan usulda moddalarning rang 

o’zgarishi bo’yicha o’rganiladi. Ya’ni bu usul oldingi usuldan tezroq amalga oshishi 

bilan ham ajralib turadi. Klassik metodlar orqali tekshirilgan  

Jizzax “Suvoqova”davlat unitar korxonasi suv inshootlaridan olingan ichimlik suv 

namunalari ko’rsatgichlari to’g’risida ma’lumotga asosan biz quyidagi natijalarni 

oldik.  

1-jadval 

 

№ 
Tahlillarning 

1 Harorati  grad       

2 Hidi  ball 2 0 0 

3 Ta’mi  ball 2 0 0 

4 Rangdorligi grad 20-25 0 0 

5 Loyqaligi mg/l 1,5-2 0 0 

6 Ph   .6-9 7 7 

7 Azot ammoniy mg/l 0 отс отс 

8 Nitritlar mg/l 3 0 0 

9 Nitratlar mg/l 45     

10 Umumiy qattiqlik mg-ekv/l .7-10 10,5 10,5 

11 Oksidlanuvchanlik mg/l 2,0-2,5 1,12 1,12 

12 Sulfatlar mg/l 400-500 200 200 

13 Xloridlar mg/l 250-350 42,5 50 

14 Quruq qoldiq mg/l 1000-1500 780 780 

15 Kalsiy mg-ekv/l   4,8 4,9 

16 Magniy mg-ekv/l   5,7 5,6 

17 Ishqoriylik mg/l   8 8 

18 Qoldiq xlor mg/l 0,7-0,8     

19 Temir mg/l 0,3 0,1 0 

20 Mis mg/l 1 0 0 

21 Rux  mg/l 3 0 0 

22 Mishyak mg/l 0,05 отс отс 

23 Molibden mg/l 0,25 0 0 

24 Qo’rg’oshin  mg/l 0,03 0 0 

25 Ftor mg/l 0,7 0 0 

26 Marganets mg/l 0,1 0 0 

27 
Vaqtincha 

qattiqlik 
mg-ekv/l   

8 8 

28 Koli-ko’rsatgich 
1 dm3 

suv.b s. 
3 3 3 

 

 

Biz taklif qilayotgan usulda biz suv takibidagi qo’rg’oshin va kadmiy ionlarini 

tegishli reagent bilan birgalikda rangi bo’yicha ko’rishimiz mumkin. Ya’ni bunda 

metal indikator bilan ta’sirlashib tegishli moddani hosil qiladi va uning rangi ishlab 

chiqilgan rangli jadval bilan solishtiriladi va xulosa qilinadi.  

2-rasm.  Sifat analizida Pb birikmalarining rangi  

 

 
3-rasm. Sifat analizida Cd birikmalarining rangi  

